
NASIONAL KES POLITIK PENDIDIKAN WILAYAH

Hanya tiga peratus belum divaksin
Oleh Luqman Arif Abdul Karim - Ogos 2, 2021 @ 1:25pm
luqman.arif@bh.com.my

PUTRAJAYA: Baki kira-kira tiga peratus individu dewasa di Lembah Klang
yang belum mendapatkan suntikan vaksin COVID-19, akan diberikan janji
temu secepat mungkin.

Menteri Penyelaras Program Imunisasi COVID-19 Kebangsaan (PICK),
Khairy Jamaluddin Abu Bakar, berkata usaha pasca Operasi Lanjutan
Kapasiti itu diunjurkan selesai dalam tempoh minggu pertama bulan ini.

Katanya, kerajaan akan menerapkan dua kaedah strategik bagi
memastikan semua individu dewasa di Lembah Klang berupaya
mendapat suntikan imunisasi.

"Operasi Lonjakan Kapasiti di Lembah Klang walaupun tidak berjaya 100
peratus, tetapi kita berupaya memberikan janji temu dan vaksin kepada 97
peratus daripada individu dewasa.

DISYORKAN UNTUK ANDA

"Baki yang ada, iaitu tiga peratus lagi, meliputi mereka yang terpaksa
batalkan janji temu atau tidak hadir kerana sebab tertentu, akan

diselesaikan (diberi janji temu dan suntikan vaksin) pada minggu pertama
Ogos.

"Dua keadah akan digunakan bagi tujuan ini, iaitu menerusi 'walk in'
mengikut dua kategori penerima seperti kita umumkan sebelum ini,
manakala satu lagi ialah program jangkauan komuniti.

"Program jangkauan komuniti lebih menyasarkan kepada golongan yang
tinggal di pinggir bandar supaya mereka juga tidak tercicir daripada
mendapat perlindungan imunisasi," katanya pada sidang media, di sini,
hari ini.

Khairy yang juga Menteri Sains, Teknologi dan Inovasi berkata Operasi
Lonjakan Kapasiti di Lembah Klang, dari 26 Julai lalu hingga semalam
menyaksikan 96.7 peratus daripada 1,655,217 individu dewasa diberikan
sekurang-kurangnya satu dos suntikan pelalian.

Selain itu, katanya, sebanyak 37.5 peratus daripada populasi individu
dewasa di Kuala Lumpur dan Selangor sudah menerima suntikan
imunisasi lengkap.

"Individu di Lembah Klang yang belum mendapat janji temu boleh 'walk in'
tetapi jangan datang terlalu awal sehingga mengundang kesesakan di
sembilan PPV seperti disenaraikan sebelum ini.

"Ini kerana pengagihan vaksin kepada lebihan individu dewasa di Lembah
Klang akan berlangsung sehingga 22 Ogos," katanya.

PPV Pusat Konvensyen Kuala Lumpur (KLCC) tidak lagi sesak semalam. - Foto

Bukan ‘Loser’, Tapi Ini Kekuatan
Luarbiasa Orang Yang ‘Single’ & Hidup
Sendiri...

